
Referat fra møtet 2.11.2016 med seniorrådgiver i NVE Kjell Jogerud: 
 
FJELLSKREDET SOM KJEM.  
 
KORLEIS SKAL VI SIKRE FOLKS LIV OG HELSE? 
 
  
Mellom 80 og 90 personar hadde møtt fram på Fjordhotellet for å høyre Kjell Jogerud 
snakke om dette aktuelle og interessante emnet på Seniorakademiet sitt møte 2. 
november. 
 
Jogerud, som har leda oppbygginga av det interkommunale selskapet Åknes/Tafjord 
Beredskap IKS, og som no er tilsett i NVE, snakka om utviklinga av 
registreringsarbeidet i Åknes/Tafjord-prosjektet. Det var ei nøktern framstilling av 
korleis fjella lever og utviklar seg. Som han sa, alle fjell skal falle ned, men det store 
spørsmålet er når og korleis. Han gjekk gjennom arbeidet med målingane i 
Storfjorden, med hovudvekt på Åkneset. Vi fekk ein gjennomgang av korleis desse 
målingane blei gjorde, og kor stor bevegelse det skal til før ein reknar med at det er 
grunn til evakuering. 
Han gjekk også inn på rutinar for evakuering når og om det blir aktuelt. Det er politiet 
som har evakueringsmyndigheit og som vil stå for gjennomføringa av eventuell 
evakuering. 
 
Etter eit engasjerande foredrag kom det spørsmål frå tilhøyrarane for å få utdjupa 
enkelte punkt eller få tilleggsopplysningar. Jogerud som sitt inne med solid kunnskap, 
og som kanskje er den i Norge som veit mest om akkurat dette, gav gode og presise 
svar. 
 
Jorunn Brekke Fjeldheim, som sjølv er frå Hellessylt, var ein engasjert møteleiar og 
overrekte ein Riddarost til Kjell Jogerud som takk for foredraget. 
 
Tolv personar melde seg inn som medlemmer under møtet, og Seniorakademiet har no 
godt og vel hundre medlemmer, eit stort tal som kanskje viser at Seniorakademiet 
fyller eit tomrom i lokalmiljøet når det gjeld å få påfyll av faktakunnskap av ulikt 
slag. 
 
Audbjørg Gjerde Lippert 


